
Ляшук, В. М. 
Развіццё лексіч-
ных сродкаў бе-
ларускай паэзіі / 

Вікторыя Ляшук. — 
Мінск: ДУ “БелІСА”, 
2012. — 314 с.

Як вядома, у асно-
ве паэзіі з пункту гле-

джання яе лексічнага 
складніка ляжаць усё ж 

такі агульнаўжывальныя словы. Таму 
важным з’яўляецца вывучэнне зака-
намернасцей выкарыстання гэтай ка-
тэгорыі лексікі ў якасці тэкста- і сты- 
леўтваральнага сродку. Асаблівую 
ўвагу выклікае пытанне пра ролю ў 
стварэнні мастацкай вобразнасці най-
больш частотных слоў. Актуальным 
аспектам гэтага даследавання з’яўля-
ецца і роля лексікі паэзіі ў захаванні 
моўных эстэтычна-культурных тра-
дыцый, у чым праяўляецца яе здоль-
насць быць сродкам фарміравання 
адпаведнай ментальнасці. Крыніцай 
факталагічнага матэрыялу манаграфіі 
сталі паэтычныя тэксты 250 беларускіх 
аўтараў, створаныя з сярэдзіны ХІХ ст. 
да 2005 года. Менавіта яны дазволілі 
аўтарцы ахарактарызаваць лексіка- 
семантычную сістэму беларускай 
паэзіі, выявіць асаблівасці ўзаемадзе-
яння інавацый з традыцыйнай лексіч-
най вобразнай сістэмай беларускай 
паэзіі, а таксама вырашыць шэраг 
задач, істотных для вывучэння тэ-
арэтычных праблем лексікалогіі, 
пытанняў культуры маўлення і многіх 
іншых, важных пры навуковым выву-
чэнні беларускай мовы. 

и материалов / сост. 

Гісторыя беларуска-
польскіх адносін налічвае 

не адно стагоддзе. Апроч 
дынастычных сувязей кіраўнікоў 

Вялікага Княства Літоўскага і Каралеўства 
Польскага ёсць і афіцыйныя пагадненні. 
Гэта Крэўская унія 1385 года, Люблінская 
унія 1569 года, мноства дамоў больш поз-
няга перыяду, якія рэгламентавалі розныя 
аспекты міждзяржаўнага супрацоўніцтва. 
Зборнік з’яўляецца вынікам сумеснай 
працы Інстытута гісторыі НАН Беларусі, 
Нацыянальнага архіва Рэспублікі Бела-
русь, Цэнтральнага архіва КДБ Рэспублікі 
Беларусь, а таксама фонду “Гістарычная 
памяць” (Масква), у ім праз прызму ары-
гінальных архіўных матэрыялаў прад-
стаўлены пытанні беларуска-польскіх 
адносін у час актыўнага фарміравання 
сучаснай беларускай дзяржаўнасці — 
з 1921 да 1953 года. 

Тарасаў, К. Вы-
браныя творы 
/ Кастусь Тара-
саў; уклад. і ка-

мент. Г. Тараса-
вай, К. Цвіркі. — 
Мінск: Кнігазбор, 
2012. — 592 с.

Шэсцьдзясят пер-
шы том кніжнага 
праекта “Беларускі 

кнігазбор” склалі творы аднаго 
з самых яркіх у айчыннай літарату-

ры пісьменнікаў гістарычнай тэматыкі. 
Думаю, для многіх чытачоў, чыё сталенне 
прыпала на сярэдзіну 1990-х, знаёмства 
з нашай мінуўшчынай пачыналася мена-
віта з кніг Кастуся Тарасава — зборніка 
“Памяць пра легенды”, аповесці “Скарб 
Нясвіжскага замка”, а таксама знакамі-
тага рамана “Пагоня на Грунвальд”. Усе 
гэтыя творы, а таксама эсэ і аўтабіягра-
фічныя нататкі, цяпер можна прачытаць 
пад адной вокладкай.

Вольг а Норы  н а

Першага лістапада ў галерэі Леані-
да Шчамялёва адбылося ўрачыстае 
адкрыццё выстаўкі акварэлі Барыса 
Аракчэева “Элегіі”. 30 карцін заслужа-

нага дзеяча мастацтваў, кавалера Ор-
дэна Францыска Скарыны ўпершыню 
не суседнічаюць з жывапісам алеем. 
Праект адкрыты ў рамках праграмы га-
лерэі Шчамялёва “Беларуская акварэль”, 
мэта якой — прадставіць творчасць 

вядомых мастакоў у нечаканым ракур-
се. Папярэдняя выстаўка знаёміла гле-
дачоў з акварэлямі народнага мастака 
Гаўрыіла Вашчанкі.

На рахунку Барыса Аракчэева каля сот-
ні работ акварэллю і гуашшу. Шмат ство-
рана ў студэнцкія гады і пасля заканчэння 
Беларускага дзяржаўнага тэатральна- 
мастацкага інстытута. Убачаць навед-
вальнікі выстаўкі цыкл пейзажаў, напіса-
ных у вёсцы Повязень ў 1964 годзе, ілю-
страцыі да паэзіі Якуба Коласа — у 1960-я 
мастак шмат супрацоўнічаў з выдавецтва-
мі. Шмат работ прысвечана сталіцы Бела-
русі. На яго карцінах — вуліца Берасцян-
ская, царква Аляксандра Неўскага, віды 
з акна майстэрні на плошчы Свабоды. 

Ацаніць розную манеру пісьма і прыё-
мы акварэльнага жывапісу, выкарыста-
ныя мастаком, яго лірычныя разважан-
ні можна будзе да 24 лістапада. Галерэя 
працуе з 11 да 19 гадзін, апрача нядзелі 
і панядзелка.

Асеннія элегіі

На закаце. Храм Аляксандра Неўскага. Апошні растае сняжок.

Вольг а 
ПАЎЛЮЧЭНКА

Пачынаецца кніга з прыгожа-
га старажытнага падання, у якім 
тры стомленыя падарожнікі, 
прысеўшы адпачыць, пачулі, як 
нехта спявае, і сталі разважаць: 
“Можа, жаўрук? А можа, лес 
шуміць?” А трэці, прыпаўшы 
да зямлі, прашаптаў: “Ды гэта ж 
зямля наша спявае!”

“Незвычайная сваімі людзьмі, 
сваімі краявідамі — рэкамі і азё-
рамі, лясамі і балотамі, кургана-
мі, крыніцамі. Сваёй гісторы-
яй… — далучаецца да падання 
аўтар. — І тым яшчэ, што ў ад-
начассе стала калыскай вялікіх 
песняроў, волатаў думкі і слова 
— Янкі Купалы і Якуба Коласа”.

Анатоль Кляшчук нарадзіўся 
ў вёсцы Вынісцы Слуцкага раёна 
ў 1957 годзе. Скончыў факультэт 
журналістыкі Беларускага дзяр-
жаўнага ўніверсітэта. Прысвяціў 
сябе прафесіі фатографа прэсы. 
З 1985 года працаваў фотакарэс-
пандэнтам у вядучых дзяржаў-
ных выданнях Беларусі, з 1993-га 
— у газеце “Звязда”. Правёў 
больш як 30 персанальных вы-
ставак. Яго фотаработы бачылі 
ў Аўстрыі, Бельгіі, Германіі, Даніі, 
ЗША, Ірландыі, Літве, Канадзе, 
Кітаі, Польшчы, Расіі, Швейца-
рыі, Японіі. Найбольш значныя 
выставачныя праекты адбыліся 
ў Нацыянальным мастацкім му-
зеі Беларусі (2006), Арганізацыі 
Аб’яднаных Нацый у Нью-Ёрку 
(2001), Палацы Лігі Нацый у Жэ-
неве (2003), Еўрапарламенце ў 
Бруселі (2001, 2006), галерэі Вілі 
Бранд Хаус у Берліне (2006). На 
яго рахунку фотаальбом краяві-
даў і прыроды “Пад небам Бела-
русі” (2003, 2005, 2007). Анатоль 
Віктаравіч — суаўтар двух фо-
таальбомных праектаў: “Чарно-
быль” (Мінск, 2006) і “Чарнобыль 
1986 — 2006. Жыць з трагедыяй” 
(Гановер, 2006).

Падчас працы над фотааль-
бомам, прысвечаным 130-год-
дзю класікаў беларускай літа-
ратуры, Анатоль Кляшчук на-
ведаў мясціны, звязаныя з іх 
жыццёвым шляхам: Маладзе-
чанскі, Мінскі і Лагойскі раё-
ны, Нёман і Свіслач у розныя 
поры года і станы надвор’я за-
сталіся ў яго фотаўспамінах.

У эмацыянальным уступным 
слове да подпіса пад артыку-
лам ён дадае: “З надзеяй, што 
невычэрпнай крыніцай будзе 
для суайчыннікаў не толькі 
творчасць славутых песняроў 
Купалы і Коласа, але і сама 
зямля, якая іх узгадавала”.

Адкрываюць выданне два 
эпіграфы. Купалавы словы: “З 
маленства звязаны з беларус-
кім народам, з бядотай, з на-
роднаю песняй, якую я заўсёды 
любіў, з прыродай Беларусі, 
— я прысвяціў сябе, усю твор-
часць свайму народу” — і сло-
вы Коласа: “Маё жыццё цякло 
ва ўлонні прыроды сярод лясоў 
і палёў, птушыных спеваў і воў-
чага завывання, у коле сям’і, 
якая была моцна знітаваная 
традыцыямі сялянскай маралі 
і патрыярхальнасці…”

Далей чытача чакаюць кар-
ты мясцін — “Зямля Купалы” 
і “Зямля Коласа”, што папярэд-
нічаюць раздзелам кнігі. Ёсць і 
звесткі пра кожны з памянёных 
населеных пунктаў з маленькі-
мі фотаздымкамі. І фота вялі-
кага памеру, што расказваюць 
нам пра дзівосны свет Беларусі, 
які адкрываўся вачам паэтаў з 
нараджэння. Вязынка і Юза-
фова, Прудзішча і Ляўкі, Акін-
чыцы і Ласток і іншыя, дарагія 
сэрцам і вачам Коласа і Купалы 
мясціны праз фотааб’ектыў 
Анатоля Клешчука паўстаюць 
перад намі ва ўсёй непаўторнай 
прыгажосці.

Кожны, хто разгорне старон-
кі кнігі, можа сам здзейсніць 
падарожжа па Купалавых мя-
сцінах, пачынаючы ад хаты ў 
Вязынцы, якая адлюстроўва-
ецца ў воднай роўнядзі, бэзу 
ля яе акенца, які мог бачыць 
немаўлём паэт. Нас чакаюць 
выхапленыя з музейнай экс-
пазіцыі кадры: партрэт маці 
Купалы — Бянігны Іванаўны, 
партрэт настаўніка паэта і во- 
кладка першага зборніка “Жа-
лейка”, мемарыяльны пакой 
Купалы. Ёсць у чытача магчы-

масць зазірнуць у касцёл, дзе 
хлопчык быў ахрышчаны, і 
ўгледзецца ў краявіды з белы-
мі аблокамі на блакітным со-
нечным летнім небе, за якімі, 
безумоўна, ён любіў назіраць, 
лежачы ў траве… Паўстануць 
перад вачыма каскад крыніц у 
ваколіцах вёскі Шаршуны, ма-
сток, засыпаны рознакаляро-
вай асенняй лістотай, бусел на 
зжатым полі і дым над зімовымі 
хатамі, рэліктавы дуб у вёсцы 
Прудзішчы, які быў сведкам ча-
соў, калі тут жыла сям’я Луцэ-
вічаў. Рэшткі касцёла на старых 
могілках. Дом і капліца пачатку 
ХХ стагоддзя: у ваколіцах Яхі-
моўшчыны і ў вёсцы Лебедзева. 
Курганы ля вёскі Гарадзішча.

Чытач зможа ацаніць ланд-
шафтны заказнік “Вязынка” з 
вышыні птушынага палёту. І 
сцяну лясоў вакол асфальта-
вай шашы, якой, зразумела, у 
тыя часы не было, але веліч ма-
гутных дрэў была не меншай.

“Зямля Коласа” ўражвае 
не менш. Анатолю Клешчуку 
ўдалося пакінуць нам залаты 
настрой кастрычніка ў Акін-
чыцах, часу нараджэння паэта, 
дзьмухаўцовы цуд лета, белыя 
яблыні Ластока і чысціню аль-
буцкай зімы, подых ветру над 
нёманскімі хвалямі і скарбніцу 
рэліктавых дубоў — урочышча 
Ёлава.

Не засталіся па-за фотааб’ек-
тывам А. Клешчука і сённяшнія 
рэаліі. Напрыклад, кампазіцыя 
“Шлях Коласа” з драўляных 
скульптур, што стаяць аба-
пал дарогі Акінчыцы-Альбуць 
Мікалаеўшчына. Разам з Якубам 
Коласам хочацца ўсклікнуць: “Ты 
маеш выгляды прарока,  Наш 
край пакутны, край святы!..”

Тыраж навукова-папулярнага 
выдання “Беларусь. Зямля пес-
няроў. Belarus. The Land of Poets” 
— 2 500 экзэмпляраў. Многа ці 
мала? Пакажа час.

Унікальны праект

Убачыць на ўласныя вочы
Да юбілею Янкі Купалы і Якуба Коласа выдавецтва “Беларусь” 
падрыхтавала праект, які прыйдзецца даспадобы калекцыянерам. 
Навукова-папулярнае выданне “Беларусь. Зямля песняроў. Belarus. The 
Land of Poets” (аўтар тэксту Анатоль Кляшчук) убачыла свет на беларускай 
і англійскай мовах па заказе і пры фінансавай падтрымцы Міністэрства 
інфармацыі Рэспублікі Беларусь. На яго шыкоўных мелаваных старонках 
— каляровыя фотаздымкі А. Клешчука і з архіваў літаратурных музеяў 
Янкі Купалы і Якуба Коласа. 

Зімовая Балачанка. Фота А. Клешчука.

